
YOSHDAGI BOLALAR ESTETIK 
TARBIYASIDAGI O‘RNI

Abdullayeva Ma’sudaxon Abdubannayevna
Pedagogika fanlari nomzodi, professor
Namangan davlat universiteti

Annotatsiya: Ushbu maqolada maktabgacha yoshdagi bolalarda estetik tasavvurlarni shakllantirishda oilaviy muhitning 
ahamiyati, ota-onaning shaxsiy namunasi, madaniy qadriyatlar va oila ichidagi kommunikativ muhitning ta’siri tahlil qi
lingan. Bolaning go‘zallikni his etish, idrok qilish va baholash qobiliyatlari asosan erta yoshda shakllanadi. Shu sababli oila 
a’zolari tomonidan yaratilgan estetik muhit bolaning ruhiy va ma’naviy kamolotida muhim o‘rin tutadi. Tadqiqotda nazariy 
tahlil va psixologik kuzatish metodlaridan foydalanilgan.

Kalit so‘zlar: estetik tarbiya, oilaviy muhit, estetik tasavvur, maktabgacha yosh, go‘zallik hissi, ota-ona namunasi, shaxs 
rivoji.
Abstract: This article analyzes the importance of the family environment in the formation of aesthetic perceptions among 
preschool children, as well as the influence of parental role models, cultural values, and the communicative atmosphere 
within the family. A child’s ability to feel, perceive, and appreciate beauty develops mainly at an early age. Therefore, the 
aesthetic environment created by family members plays a crucial role in the child’s spiritual and moral development. The 
study employed theoretical analysis and psychological observation methods.

Key words: aesthetic education, family environment, aesthetic perception, preschool age, sense of beauty, parental 
example, personality development.
Аннотация: В данной статье анализируется значение семейной среды в формировании эстетических представ-
лений у детей дошкольного возраста, влияние личного примера родителей, культурных ценностей и коммуника-
тивной атмосферы в семье. Способности ребёнка чувствовать, воспринимать и оценивать красоту формируются 
преимущественно в раннем возрасте. Поэтому эстетическая среда, создаваемая членами семьи, играет важную 
роль в духовном и нравственном развитии ребёнка. В исследовании использованы методы теоретического ана-
лиза и психологического наблюдения.

Ключевые слова: эстетическое воспитание, семейная среда, эстетическое представление, дошкольный возраст, 
чувство прекрасного, пример родителей, развитие личности.

KIRISH
Bugungi kunda maktabgacha ta’lim tizimida amalga oshirilayotgan islohotlar bilimdon, mustaqil fikrlovchi, 

huquqiy bilimga ega, ijodiy izlanuvchi, turli sohalar bo‘yicha iste’dodli avlodni tayyorlashga qaratilgan. Maktab-
gacha yosh – bu bolaning shaxsiy rivojida eng muhim, psixik jarayonlar faol shakllanadigan bosqichdir. Aynan 
shu davrda bola atrof-muhitni, go‘zallikni, ranglar uyg‘unligini, tovush va ohanglarni idrok etishni o‘rganadi. 
Estetik tarbiya bolaning ichki dunyosini boyitadi, unda nafosat, did, tozalik va uyg‘unlik sifatlarini rivojlantiradi. 
Bugungi globallashuv davrida ba’zi bolalarda estetik qadriyatlarning zaiflashuvi, texnologik muhit ta’sirida sun’iy 
go‘zallikka moyillik kabi holatlar ham kuzatilmoqda. Shu sababli estetik tarbiyani maktabgacha ta’lim muas-
sasalari bilan birga, ayniqsa oilaviy muhitda to‘g‘ri yo‘naltirish bugungi zamonaviy pedagogika va psixologiya 
oldidagi muhim vazifalardan biridir.

Oila – bu bolaning birlamchi ijtimoiy muhitidir. Ma’lumki, oilada estetik tasavvurlar shakllanishiga nafaqat 
moddiy sharoit, balki ruhiy, ma’naviy va madaniy omillar ham ta’sir ko‘rsatadi. Bolaning estetik qarashlari 
ota-onaning xulq-atvori, uy muhitidagi tartib, musiqiy va san’atga oid muhit orqali mustahkamlanadi. Maktab-
gacha yoshdagi bolaga singdirilgan bilim, estetik ta’lim-tarbiya va qadriyatlar uning kelgusidagi hayotini belgilab 
berishi sababli maktabgacha ta’lim tizimi uyg‘un rivojlangan shaxsni shakllantirishda muhim ahamiyatga ega. 
Mazkur muammoni ham inobatga olgan holda, yurtimizda maktabgacha ta’limni rivojlantirish va samarali 

faoliyat ko‘rsatishga qaratilgan qator normativ-huquqiy hujjatlar qabul qilindi hamda kompleks chora-tadbirlar 
amalga oshirilmoqda [1, 36-38-b.].

MAVZUGA OID ADABIYOTLAR SHARHI
Maktabgacha yoshdagi bolalarda estetik tasavvurlarni shakllantirish masalasi ko‘plab pedagog va psix-

olog olimlar tomonidan chuqur o‘rganilgan. Estetik tarbiya nazariy asoslarini ishlab chiqqan rus olimlari orasida 
A. Komenskiy, K. D. Ushinskiy va L. S. Vigotskiylarning qarashlari alohida ahamiyatga ega. A. Komenskiy o‘z 
asarlarida bolani go‘zallikni his etishga o‘rgatishning eng muhim omili sifatida tabiat va san’atni ko‘rsatgan. 
U bolalarga estetik ta’sir ko‘rsatish jarayonini o‘yin, kuzatish va ijodiy faoliyat orqali amalga oshirish zarur
ligini ta’kidlagan. K. Ushinskiy esa estetik tarbiyani shaxs kamolotining ajralmas qismi deb bilgan. Unga ko‘ra, 
go‘zallikni anglash bolaning ma’naviy dunyosini boyitadi, ijobiy his-tuyg‘ularni uyg‘otadi va axloqiy fazilatlarni 
shakllantiradi. L. S. Vigotskiy izlanishlarida esa estetik idrokni bolaning ijtimoiy tajribasi bilan bog‘laydi. Uning 
fikricha, bola go‘zallikni o‘zlashtirishda atrofdagi kattalarning munosabatiga tayanadi. Shu bois oila va maktab­
gacha ta’lim muassasalari tarbiyachilari bolaning estetik hislarini rag‘batlantiruvchi muhit yaratishlari lozim. 
Shuningdek, bolalarning go‘zallikka bo‘lgan ehtiyojini uyg‘otish orqali ularni mehr, samimiyat va insoniy qadri-
yatlar ruhida tarbiyalash mumkinligini ta’kidlaydi. U estetik tarbiyani bolaning ichki dunyosini uyg‘otuvchi, ruhiy 
uyg‘onishga sabab bo‘ladigan omil sifatida talqin qiladi.

Buyuk o‘zbek allomalaridan A. Avloniy “Turkiy guliston yoxud axloq” asarida estetik tarbiyani milliy qadri-
yatlar bilan uyg‘un holda olib borish zarurligini qayd etgan. Uningcha, go‘zallikni anglash insonni nafosat, odob 
va ma’naviyat sari yo‘naltiradi. Ko‘plab o‘zbek olimlari tadqiqotlarida aytilishicha, bolalarda estetik madaniyatni 
shakllantirishda oila, bog‘cha va ijtimoiy muhitning o‘zaro hamkorligi muhim o‘rin tutadi. Unga ko‘ra, estetik 
tarbiya bolaning axloqiy va hissiy rivojlanishining asosi hisoblanadi. Shuningdek, estetik idrokni milliy an’analar, 
xalq og‘zaki ijodi va xalq amaliy san’ati orqali rivojlantirish zarurligini ham ilgari surganlar. O‘zbek pedagog 
va psixolog olimlari V. Karimova, Z. Nishonova, N. Egamberdiyeva, H. Yoldoshev, A. Jabborov, N. Sog‘inov, 
Z. Rasulova tadqiqotlarida ham bu boradagi muhim ilmiy qarashlar yoritilgan. Demak, bolalarda estetik madani-
yatni shakllantirishda oila, bog‘cha va ijtimoiy muhitning o‘zaro hamkorligini rivojlantirish alohida ahamiyat 
kasb etadi. Unga ko‘ra, estetik tarbiya bolaning axloqiy va hissiy rivojlanishining asosi bo‘lib, estetik idrokni 
milliy an’analar, xalq og‘zaki ijodi va xalq amaliy san’ati orqali rivojlantirish muhim omillardan biridir. Yuqoridagi 
manbalar tahlili shuni ko‘rsatadiki, estetik tarbiya bolalikdan boshlanishi, u oila va ta’lim muassasalari o‘rtasi-
dagi uzviy hamkorlikda olib borilishi zarur. Estetik tasavvurlarni shakllantirish orqali bola nafaqat go‘zallikni his 
etadi, balki uni yaratish, qadrlash va hayotida qo‘llashni o‘rganadi.

TADQIQOT METODOLOGIYASI
Tadqiqotda nazariy tahlil, kuzatish, suhbat hamda tahlil va sintez metodlaridan foydalanildi. Avvalo, peda-

gogik va psixologik adabiyotlar, estetik tarbiya nazariyasi hamda oila psixologiyasiga oid ilmiy manbalar chuqur 
o‘rganildi. Bu orqali estetik tasavvurlar shakllanishi jarayonining psixologik-pedagogik asoslari aniqlab olindi. 
Shuningdek, 5–6 yoshli bolalarning oilaviy muhitdagi estetik xulq-atvori, o‘zini tutish madaniyati va go‘zallikka 
bo‘lgan qiziqishlari kuzatildi. Kuzatish natijasida oiladagi madaniy muhitning bolalar hissiy rivojiga ta’siri tahlil 
qilindi. Ota-onalar bilan estetik tarbiya haqidagi tushunchalari, farzand tarbiyasida qo‘llaydigan usullari va 
ularning oilaviy qadriyatlarga bo‘lgan munosabati yuzasidan suhbatlar o‘tkazildi. Ushbu jarayon orqali ota-ona
larning estetik ong darajasi aniqlashga harakat qilindi. Olingan natijalar umumlashtirilib, bolalarning estetik 
tasavvurlari shakllanishida oilaviy omillar – ota-onaning shaxsiy namunasi, uy muhitining estetik holati va milliy 
qadriyatlarning o‘rni aniqlab berildi.

Tadqiqotning nazariy asosini A. Komenskiy, K. D. Ushinskiy, L. S. Vigotskiy, Sh. A. Amonashvili kabi klassik 
pedagog va psixologlarning estetik tarbiya haqidagi qarashlari tashkil etadi. Shuningdek, o‘zbek olimlaridan 
A. Avloniy, H. Yo‘ldoshev va M. Tojiyevlarning milliy estetik tarbiya hamda oila madaniyatiga oid ilmiy fikrlaridan 
foydalanildi [1, …87-b.].

TAHLILLAR VA NATIJALAR
O‘tkazilgan kuzatish va suhbatlar natijasida ma’lum bo‘ldiki, maktabgacha yoshdagi bolalarda estetik 

tasavvurlar shakllanishida oilaviy muhit hal qiluvchi ahamiyatga ega. Bolaning go‘zallikni his etish va baholash 
qobiliyati ko‘p jihatdan uning oilasidagi madaniy muhit, ota-onaning shaxsiy namunasi hamda milliy qadriyat-
larga munosabati bilan belgilanadi. Ota-onaning shaxsiy namunasi bolaning estetik qarashlarini shakllanti
rishda muhim jihatlardan biridir. Bola kattalarning kiyinish madaniyati, so‘zlashuvi, o‘zini tutish tarzi orqali 
estetik tarbiya mezonlarini anglay boshlaydi. Ota-onalar o‘z xulq-atvori, muloyim munosabati va tartibli hayoti 
bilan bolaga bevosita ta’sir ko‘rsatadilar. Xona muhitining estetik jihatdan toza, tartibli va uyg‘un bo‘lishi ham 

va milliy bezaklarning mavjudligi bolaning his-tuyg‘ularini boyitadi. Shuningdek, musiqaga, qo‘shiq va tasviriy 
san’atga yaqin bo‘lgan bolalar estetik hisni tezroq shakllantiradilar. Ota-onalar tomonidan qo‘shiq aytish, rasm 
chizish, tabiatni kuzatish kabi faoliyatlar tashkil etilganda, bola go‘zallikni anglashni amaliy faoliyat orqali o‘rga-
nadi. Nutq madaniyati va muomala odobi ham estetik tarbiyaning ajralmas qismidir. Go‘zal so‘z, muloyim ohang 
va odobli munosabat bolaning ichki estetik dunyosini shakllantiradi.

Tadqiqotimiz davomida aniqlanishicha, o‘zbek oilalarida milliy qadriyatlarga tayangan estetik tarbiya 
an’analari saqlanib qolgan. Xonadonlarda tozalik, ozodalik va mehmondo‘stlik qadriyat sifatida qaraladi. Shu 
bois milliy urf-odatlar estetik tarbiyaning tabiiy manbai hisoblanadi [4, …17–22-b.]. Tadqiqot natijalari shuni ko‘rsatdiki, 
maktabgacha yoshdagi bolalarda estetik tasavvurlarni shakllantirish jarayoni oila muhitining sifatiga bevosita 
bog‘liqdir. Ota-onaning shaxsiy namunasi, uy ichidagi madaniy muhit, musiqaga va san’atga bo‘lgan muno
sabat, shuningdek, milliy qadriyatlarning oilaviy hayotda namoyon bo‘lish darajasi bolaning estetik dunyoqa-
rashini belgilab beradi. Estetik tarbiya bolaning faqat tashqi didini emas, balki ichki ruhiy uyg‘unligini ham shakl
lantiradi. Bola go‘zallikni anglay boshlagach, u nafaqat tashqi ko‘rinishga, balki so‘z, xatti-harakat, muomala 
va his-tuyg‘ulardagi nafislikni ham qadrlay oladi. Shu bois estetik tarbiya bolani yaxlit shaxs sifatida shakllan­
tirishda muhim o‘rin tutadi.

Oilaviy muhitda estetik yondashuvning mavjudligi bola rivojiga ijobiy ta’sir ko‘rsatsa, uning yo‘qligi didsiz
lik, befarqlik va hissiy sovuqlikka olib keladi. Ota-onalar farzandlari bilan birgalikda san’at asarlarini tomosha 
qilish, musiqa tinglash, tabiat manzaralarini kuzatish orqali ularning estetik hissini rivojlantira oladilar. Shu
ningdek, milliy qadriyatlarga asoslangan estetik tarbiya o‘zbek xalqining madaniy merosini saqlab qolish va 
yosh avlodga yetkazishning samarali vositasidir. Ota-onalar milliy kiyimlar, xalq qo‘shiqlari, urf-odatlar, bayram 
marosimlari orqali bolalarda milliy g‘urur va go‘zallikka muhabbatni uyg‘otadilar. Pedagogik jarayonda estetik 
tarbiyani kuchaytirish uchun maktabgacha ta’lim muassasalari va oilalar o‘rtasidagi hamkorlik muhim ahami-
yatga ega. Tarbiyachilar ota-onalarga estetik tarbiya metodlari, go‘zallikni his etishga o‘rgatish usullari haqida 
amaliy tavsiyalar berishlari lozim [2, …60-b.].

XULOSA
Maktabgacha yoshdagi bolalarda estetik tasavvurlarni shakllantirish jarayoni – bu bolaning go‘zallikni 

sezish, uni his etish va unga munosabat bildirish qobiliyatini rivojlantirish jarayonidir. Ushbu jarayon tarbiyaviy, 
ijodiy va hissiy yo‘nalishlarni o‘z ichiga oladi. Estetik tarbiya orqali bolalar atrofdagi tabiat, san’at asarlari, musiqa, 
ranglar, shakllar hamda insoniy munosabatlardagi go‘zallikni anglashni o‘rganadilar. Ular o‘z his-tuyg‘ularini 
rasm, qo‘shiq, o‘yin yoki ijodiy faoliyat orqali ifoda etishga odatlanadilar. Ushbu jarayonning muvaffaqiyati tarbi-
yachining estetik didi, bolalar bilan ishlash uslubi va yaratilgan muhitga bevosita bog‘liqdir. Tarbiyachi bolalarda 
go‘zallikka muhabbat, nafislikni qadrlash, atrofdagi narsalarga e’tibor bilan qarash odatini shakllantirishi zarur.

Shunday qilib, maktabgacha yoshdagi bolalarda estetik tasavvurlarni shakllantirish ularning ruhiy dunyo-
sini boyitadi, ijodiy fikrlashni rivojlantiradi, go‘zallikni anglash orqali mehr, samimiyat va ma’naviy qadriyatlarga 
yo‘naltiradi. Bu esa keyingi ta’lim bosqichlarida bolalarning badiiy, madaniy va shaxsiy kamolotiga mustahkam 
zamin yaratadi.

molar, tajribalar, istiqbollar. Respublika ilmiy-amaliy konferensiya materiallari to‘plami. Toshkent, 32–38-b.

tuvchi. 488 b.
3.	 Komenskiy, Y. A. (1982). Didaktik asoslar va estetik tarbiya nazariyasi. Moskva: Pedagogika nashriyoti. 94–102-b.

